
         Sort AMEA-nın Genetik Ehtiyatlar 

İnstitutunda xarici mənşəli F1 hibridinin F2 

nəslindən ilk fərdin seçilməsi və sonradan 

onun seleksiya yolu ilə işlənilməsi 

nəticəsində alınmışdır. 

 

 

 

 

 

 

 

Sort tezyetişəndir, yəni kütləvi 

cücərtilərin əmələ gəlməsindən ilk 

meyvələrin texniki yetişkənliyinə qədər 

104-107 gün, bioloji yetişkənliyə qədər isə 

133-140 gün keçir. 

Bitkilərin forması yarımşaxələnən 

formada olub, onların hündürlüyü 55,0-

64,0 sm, eni isə 35,0-42,0 sm-dir. Əsas 

gövdənin ilkin budaqlanmaya qədər olan 

hissəsinin hündürlüyü 10,0-15,0 sm, 

üzərində yerləşən yarpaqların sayı isə 7-9 

ədəddir. Gövdənin rəngi yaşıl olub, üzəri 

seyrək tüklüdü. Diametri 1,5-2,2 sm-dir. 

Buğumlararası məsafə 7,0-9,0 sm-

dir. 

 

 

 

 

 

 

 

 

 

 

 

Yarpaq ayası yaşıl rənglidir. Ayanın 

forması uzunsov yumurtavari olub 

uzunluğu 8,2-11,0 sm, eni isə 4,0-5,0 sm-

dir. Bir bitki üzərində olan yarpaqların orta 

sayı 230-285 ədəddir. Yarpaq ayasının 

kənarı bütövdür, saplağın uzunluğu 4,0-6,0 

sm-dir. 

Çiçəkləri ağ rənglidir, onla diametri 

1,5 sm-ə qədərdir. Bir bitki üzərində olan 

çiçəklərin sayı 40-55 ədəddir. Ləçəklərin 

sayı 5, erkəkciklərin sayı isə 5-6 ədəddir. 

Kasacığın forması qədəhvaridir və 

piqmentsizdir. Çiçəklər bitki üzərində 

əsasən tək-tək, bəzən isə cüt-cüt 

yerləşirlər. 

 

 

 

 

 

 

 

Meyvələrin forması uzunsov 

konusvari olub, rəngi texniki yetişkənlik 

fazasında yaşıl, bioloji yetişkənlikdə isə 

tünd qırmızıdır. Onlar bitki üzərində asılan 

(sallanan) vəziyyətdə durur. Bir meyvənin 



      
   orta kütləsi 75-95,0 q, uzunluğu 15,0-18,0 

sm, diametri isə 3,0-4,5 sm olub, səthi 

hamardır.  

 

 

 

 

 

 

 

Perikarpin qalınlığı 0,4-0,6 sm-dir. 

Meyvə ətinin konsistensiyası zərifdir, 

üzərində antosian ləkəsi yoxdur. 

 

 

 

 

 

 

Toxumlar açıq-sarı rənglidir, 

diametri 0,3-0,5 mm olub, iridir. Bir 

meyvədə toxumların orta sayı 160-210 

ədəddir. Onun mütləq çəkisi 7,5-8,0 q-a 

bərabərdir. 

 

 

 

 

 

 

 

 

Sortun məhsuldarlığı hər hektardan 

330-380 sentner həddindədir. 

Sort soluxma xəstəliklərinə qarşı 

davamlıdır. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

  

 


